
Tunay na ang mga iyon ay magiging mga sigalot.
Pansinin, pagkatapos may mangyayaring isang
sigalot, na ang nakaupo roon ay higit na mabuti

kaysa sa naglalakad doon at ang naglalakad doon ay
higit na mabuti kaysa sa tumatakbo papunta roon

Ayon kay “Uthman Ash-Shahham na nagsabi: "Lumisan ako kasama si Fargad As-
Sabakhiy papunta kay Muslim bin Abi Bakrah habang siya ay nasa lupain niya. Pumasok
kami sa kanya saka nagsabi kami: Nakarinig ka ba sa ama mo na nagsasanaysay ng
isang hadith kaugnay sa mga sigalot? Nagsabi siya: Oo; nakarinig ako kay Abu Bakrah
(malugod si Allah sa kanya) na nagsasanaysay, na nagsabi: {Nagsabi ang Sugo ni Allah
(basbasan siya ni Allah at pangalagaan): "Tunay na ang mga iyon ay magiging mga
sigalot. Pansinin, pagkatapos may mangyayaring isang sigalot, na ang nakaupo roon ay
higit na mabuti kaysa sa naglalakad doon at ang naglalakad doon ay higit na mabuti
kaysa sa tumatakbo papunta roon. Pansinin, kaya kapag bumaba iyon o naganap iyon,
ang sinumang nagkaroon ng mga kamelyo ay mamalagi siya sa mga kamelyo niya, ang
sinumang nagkaroon ng mga tupa ay mamalagi siya sa mga tupa niya, at ang sinumang
nagkaroon ng lupain ay mamalagi siya sa lupain niya." Kaya may nagsabing isang lalaki:
"0 Sugo ni Allah, nagsaalang-alang ka ba sa sinumang hindi nagkaroon ng mga kamelyo
ni mga tupa ni lupain?" Nagsabi siya: "Tutungo siya sa tabak niya saka magpupukpok
siya sa talim nito ng isang bato, pagkatapos tumakas siya kung nakaya niya ang
pagtakas. O Allah, nakapagpaabot ba ako? O Allah, nakapagpaabot ba ako? O Allah,
nakapagpaabot ba ako?" Kaya may nagsabing isang lalaki: "O Sugo ni Allah, nagsaalang-
alang ka ba kung pinilit ako hanggang sa nakapagpalisan sa akin papunta sa isa sa
dalawang hanay o isa sa dalawang sigalot saka may tumaga sa akin na isang lalaki ng
tabak niya o may tumamang isang palaso saka papatay ito sa akin?" Nagsabi siya:
"Magdadala siya ng kasalanan niya at kasalanan mo. Siya ay magiging kabilang sa mga

maninirahan sa Impiyerno."}
[Tumpak] [Nagsalaysay nito si Imam Muslim]

Nagtanong sina "Uthman Ash-Shahham at Fargad As-Sabakhiy kay Muslim na anak ng
Kasamahang kapita-pitagang si Abu Bakrah (malugod si Allah dito) kung nakarinig ba siya
mula sa ama niya ng isang hadith ayon sa Propeta (basbasan siya ni Allah at pangalagaan)
kaugnay sa mga sigalot at pakikipaglaban na magaganap sa pagitan ng mga Muslim. Kaya
nagsabi naman siya ng 0o. Nagpabatid ang Propeta (basbasan siya ni Allah at pangalagaan)
na ang mga iyon ay magiging mga sigalot matapos ng pagkamatay niya. Ang sigalot na iyon,

ang nakaupong nalilingat doon ay higit na mabuti kaysa sa naglalakad doon habang siya ay
hindi tumatanaw niyon at naghahanap niyon; at ang naglalakad doon ay higit na mabuti
kaysa sa nagmamabilis papunta roon habang naghahanap niyon at nakikilahok doon.
Pagkatapos gumabay ang Propeta (basbasan siya ni Allah at pangalagaan) sa isang
bababaan o gaganapan ng sigalot sa panahon nito at piling niya. Kung nakatagpo ito ng
isang madudulugan, magpakanlong siya roon. Ang sinumang nagkaroon ng mga kamelyong
nanginginain ay mamalagi siya sa mga kamelyo niya. Ang sinumang nagkaroon ng mga
tupang nanginginain ay mamalagi siya sa mga tupa niya. Ang sinumang nagkaroon ng lupain
at taniman ay mamalagi siya sa lupain niya. Kaya may nagsabing isang lalaki: "O Sugo ni
Allah, nagsaalang-alang ka ba sa sinumang hindi nagkaroon ng isang kanlungan na mga
kamelyo ni mga tupa ni lupain?" Nagsabi siya: "Tutungo siya sa tabak niya saka
magpupukpok at manira siya nito, pagkatapos pumuslit siya at magtakas siya ng sarili niya
at anak niya kung nakaya niya ang pagtakas." Pagkatapos nagpasaksi siya (basbasan siya ni
Allah at pangalagaan) kay Allah nang makatatlo sapagkat nagsabi siya: "O Allah,
nakapagpaabot ba ako? O Allah, nakapagpaabot ba ako? O Allah, nakapagpaabot ba ako?"
Kaya may nagsabing isang lalaki: "O Sugo ni Allah, nagsaalang-alang ka ba kung pinuwersa
ako na makilahok ako sa isa sa dalawang hanay o isa sa dalawang sigalot saka may tumaga
sa akin na isang lalaki ng tabak niya o may tumamang isang palaso saka papatay ito sa
akin?" Nagsabi siya: "Magbabalik siya kalakip ng kasalanan ng sarili niya at kasalanan ng
sinumang pinatay niya. Siya sa Araw ng Pagbangon ay magiging kabilang sa mga
maninirahan sa Impiyerno."

